
ТАҚРИЗИ 
муқарризи расмӣ ба рисолаи илмии докторанти фалсафа (PhD) Сайдализода 
Орзу Илҳом дар мавзуи «Субъекти махсуси ҷиноят» барои дарёфти дараҷаи 
илмии доктори фалсафа (PhD), доктор аз рӯйи ихтисоси бООЗОЗОО-Фаъолияти 
ҳифзи ҳуқуқ (60030301-Ҳуқуқи ҷиноятӣ ва криминология; ҳуқуқи иҷрои ҷазои 
ҷиноятӣ) пешниҳод шудааст.

Мутобиқати мавзуъ ва муҳтавои диссертатсия ба шиносномаи ихтисоси 

илмӣ. Рисолаи илмии Сайдализода Орзу Илҳом дар мавзуи «Субъекти 

махсуси ҷиноят» ба шиносномаи ихтисоси бООЗОЗОО-Фаъолияти ҳифзи ҳуқуқ 
(60030301-Ҳуқуқи ҷиноятӣ ва криминология; ҳуқуқи иҷрои ҷазои ҷиноятӣ), ки 

аз рӯйи он ба шурои диссертатсионӣ мувофиқи фармоиши Комиссияи олии 

аттестатсионии назди Президента Ҷумҳурии Тоҷикистон аз 7 январи соли 

2022, таҳти №15/шд ҳуқуқи қабули диссертатсияҳо барои ҳимоя дода 

шудааст, мутобиқ мебошад.

Мубрамии мавзуи таҳқиқ. Мубрамии рисолаи илмии мазкур пеш аз 

ҳама дар он ифода меёбад, новобаста аз он ки паҳлуҳои алоҳидаи падидаи 

мазкур аз ҷониби муҳаққиқони ватанӣ, ба мисли Т.Ш. Шарипов, А.И. 
Сафарзода, А.А. Абдурашидов, У.А. Азиззода, Н.Б. Азимзода, З.Х. Зокирзода, 
З.А. Камолов, Ф.А. Мирзоахмедов, Э.Б. Миралиев, М.М. Муллоев, А.Қ. 

Назаров, О.Э. Раҳмонова ва дигарон таҳқиқ гардида бошад ҳам, аз ҷониби 

олимони ватанӣ вобаста ба масъалаи мазкур таҳқиқоти илмии маҷмӯӣ анҷом 

до да нашудааст.

Бинобар ин, дар илми ҳуқуқшиносии ватанӣ масъалаи мазкур, ҳанӯз, 

мубрам боқӣ мемонад. Аслан дар назарияи ҳуқуқи ҷиноятӣ зимни таҳлили 

ҳар як намуди ҷиноят ба масъалаи субъекти ҷиноят таваҷҷуҳ зоҳир карда 

мешавад, вале масъалаи субъекти махсус ҳамчун аломати иловагӣ аз мадди 
назар дур мемонад. Дар ин замина докторант тамоми. ҷанбаҳои илмию 
амалии субъекти махсуси ҷиноятро таҳқиқу баррасй намуда, хулоса ва 
тавсияҳои муҳаққиқ дорои аҳамияти муҳими илмию амалӣ буда, дар такмили 
қонунгузории ҷиноятии кишвар мусоидат менамоянд.

Зикр кардан бамаврид аст, ки муҳаққиқ зимни таҳлили мавқеъҳои 

назариявие, ки дар адабиёти ҳуқуқӣ баён шудаанд, моҳият, аломатҳо ва 

намудҳои субъекти махсуси ҷиноятро арзёбӣ намудааст, муҳтавои онҳоро 

муайян карда, таърифи муаллифии субъекти махсус ва нақши субъекти 

махсус дар масъалаҳои ҷавобгарии ҷиноятӣ ва бандубасти ҷиноятро 

пешниҳод ва нишон додааст, ки ин ҳама аз мубрамии мавзуи диссертатсия 

шаҳодат медиҳанд.

Аҳамияти дигари рисолаи илмии докторант боз дар он зоҳир мегардад, ки 

қисми зиёди меъёрҳои қисми махсуси Кодекси ҷиноятии ҶТ дорой субъекти 

махсуси ҷиноят мебошанд.

Дараҷаи навгонии натиҷаҳо дар диссертатсия ва нуқтаҳои илмие, ки ба 

ҳимоя пешниҳод мешаванд. Диссертатсияи Сайдализода Орзу Илҳом 

рисолаи мустақили илмй-тахассусй арзёбй гардида, дар Ҷумҳурии 

Тоҷикистон аввалин маротиба масъалаҳои ҳуқуқй ва амалй вобаста ба 

субъекти махсуси ҷиноят мавриди таҳлили илмй дар доираи меъёрҳои КҶ ҶТ 

гузаронида шудааст, ки натиҷааш баҳри такмили қонунгузории ҷиноятии 

мамлакат мусоидат карда метавонад. Бо назардошти, бениҳоят, фаррох 

будани доираи масоили мавзуи таҳқиқгардида муаллиф тавонистааст, ки 

муаммоҳои дар назария ва амалия ҷойдоштаро мавриди омӯзиш ва таҳлил 

қарор дода, пешниҳодҳои асосноки худро манзур намояд. Навгониҳои илмии 

диссертатсияи Сайдализода Орзу Илҳом шаҳодати таҳқиқоти анҷомёфтае 

мебошанд, ки дар доираи рисолаи номзадй ба субут расидаанд.

Муаллиф дар натиҷаи таҳқиқ робитаи субъекти ҷиноят бо дигар 

унсурҳои таркиби ҷиноятро мавриди таҳлил қарор дода, хусусиятҳои ин 

робитаро муайян намудааст. Муҳаққиқ, инчунин, хусусиятҳои пайдоиш ва 

ташаккули танзими ҳуқуқии субъектҳои махсус дар давраҳои гуногуни 

таърихиро таҳқиқ ва тавсиф кардааст. Дар ин замина, муаллиф оид ба 

масъалаҳои ҷавобгарии ҷиноятии субъекти махсус таҳлили муқоисавии 

қонунгузории давлатҳои пасошӯравиро таври васеъ роҳандозй намудааст.

Муаалиф дар қисмати навгонии назариявии таҳқиқоти диссертатсионй 

асоснок кардааст, ки: «Субъекти махсуси ҷиноят падидаи нав набуда, 

сарчашмаи худро, ҳанӯз, аз низомҳои таърихӣ-ҳуқуқии Тоҷикистон 

гирифтааст. Заминаҳои нахустини меъёрӣ-ҳуқуқии институти мазкур, ҳанӯз, 

ҳазорсолаҳо пеш дар сарчашмаҳои низоми ҳуқуқии зардуштӣ ва мусулмонӣ 

ба назар мерасанд. Инкишофи андешаҳо оид ба субъекти махсуси ҷиноят 

панҷ марҳилаи таърихиро аз cap гузаронидааст: а) давраи зардуштй; б) 

давраи мусулмонй; в) давраи тоинқилобӣ (вақте ки Осиёи Миёна дар тобеи 

Россиян подшоҳй қарор дошт); г) давраи ҳокимияти шӯравӣ; ғ) давраи 

соҳибистиқлолӣ», ки арзиши баланди илмиро касб менамояд.

Асоснокӣ ва эътимоднокии хулосаю тавсияҳои дар диссертатсия 

ифодаёфта. Эътимоднокии натичаҳои таҳқиқотии диссертатсияи 

Сайдализода Орзу Илҳом бо таҳлилҳо, озмоишҳо, дурустии маълумот, ҳаҷми 

кофии маводи илмӣ ва мақолаҳо собит карда шудаанд. Хулосаву тавсияҳо ба 

таҳлили илмии натиҷаҳои таҳқиқоти назариявӣ ва амалй асос ёфтаанд. Яъне 

натиҷаҳои илмии дар доираи таҳқиқоти рисолаи илмӣ пешниҳодгардида, 

асоснок ва аз нигоҳи мантиқӣ пайдарҳам мебошанд. Дисертант маҷмӯъ 

назарияҳоро оид ба субъекти махсуси ҷиноят таҳлил намуда, таҳқиқоти 

худро ҳамчун василаи ҳалли мушкилот дар ин самт муаррифй менамояд. Дар 

баробари ин, рисоланавис вобаста ба доираи мавзуи таҳқиқоти анҷомдодааш 

сарчашмаҳои ту ногу ни илмиро истифода бурдааст.

Дар ин замина, чунин изҳор намудан мумкин аст, ки муаллиф мавзуи 

мазкурро ҳамаҷониба ва бо дарназардошти давраҳои гуногуни таърихй 

мавриди таҳқиқ қарор додааст.

Ҳамчунин, дараҷаи эътимоднокии натиҷаҳои таҳқиқоти илмии 

диссертатсияи Сайдализода Орзу Илҳои дар мавзуи «Субъекти махсуси 

ҷиноят» тавассути Конститутсияи Ҷумҳурии Тоҷикистон, Ко декси ҷиноятии 

Ҷумҳурии Тоҷикистон, Консепсияи сиёсати ҳуқуқии Ҷумҳурии Тоҷикистон 

(2018-2028), Консепсияи пешгӯйии инкишофи қонунгузории Ҷумҳурии 

Тоҷикистон, инчунин эътимоднокии таҳқиқоти диссертатсия тавассути 

истифодаи усулҳои умумиилмй ва махсуси илмӣ, таҳлили қонунгузории 

миллӣ ва кишварҳои пасошӯравӣ, омӯзиши адабиёти умумӣ ва махсус оид ба 

мавзуи таҳқиқот ва рисолаҳои як қатор олимон, ки нуқтаҳои назари илмии 

муосирро дар бораи масоили субъекта махсуси ҷиноят инъикос менамоянд, 

тасдиқ карда мешаванд.

Ҳаҷм ва сохтори диссертатсия. Сохтори рисолаи илмии докторанти 

фалсафа (PhD) Сайдализода Орзу Илҳом дар мавзуи «Субъекты махсуси 

ҷиноят» барои дарёфти дараҷаи илмии доктори фалсафа (PhD), доктор аз рӯйи 

ихтисоси бООЗОЗОО-Фаъолияти ҳифзи ҳуқуқ (60030301-Ҳуқуқи ҷиноятӣ ва 

криминология; ҳуқуқи иҷрои ҷазои ҷиноятӣ) аз номгӯйи ихтисораҳо, 

муқаддима, се боб, ҳашт зербоб, хулоса, тавсияҳо ва номгӯйи адабиёт 

(маъхазҳо) иборат мебошад. Ҳаҷми умумии рисола 188 саҳифаро ташкил 

медиҳад.

Дар муқаддима аҳамияти мавзуи таҳқиқ асоснок шуда, ҳадафу 

вазифаҳо, объекту предмеди таҳқиқ, навгониҳои илмӣ, аҳамияти амалии 

натиҷаҳои бадастовардашуда, муайян шудаанд.

Боби якуми рисолаи илмӣ «Мафҳум ва моҳияти субъекти ҷиноят» ном 
гирифтааст, ки дар он муаллиф, асосан, масъалаи мафҳуми субъекти ҷиноят 

ва робитаи онро бо дигар унсурҳои таркиби ҷиноят аз нигоҳи назариявӣ ба 

таври амиқ таҳлил ва баррасӣ намудааст.

Масъалаҳои таърихи пайдоиш ва инкишофи субъекти махсуси ҷиноят, 
мафҳум, моҳияти субъекти махсуси ҷиноят ва таснифи аломатҳои субъекти 

махсуси ҷиноят дар боби дуюми диссертатсия, ки ба «Таърихи пайдоиш, 
мафҳум ва намудҳои субъекти махсуси ҷиноят» бахшида шудааст, мавриди 

таҳлилу баррасӣ қарор гирифтаанд.
Диссертант масъалаҳои таърихию ҳуқуқии қонунгузории Тоҷикистонро 

омӯхта, ба муҳимтарин ёдгориҳои ҳуқуқии низомҳои таърихӣ-ҳуқуқӣ, 
инчунин сарчашмаҳои сершумори ҳуқуқии Тоҷикистони таърихӣ дар соҳаи 

ҳуқуқи ҷиноятӣ таваҷҷуҳ намуда, масъалаи субъекти махсуси ҷиноятро 

таҳқиқ намудааст, ки барои назарияи ҳуқуқи ҷиноят ва амалияи он яке аз 

масъалаҳои мубрам ба ҳисоб мераванд.
Дар боби сеюми таҳқиқоти диссертатсионӣ, ки ба масъалаи 

«Ҷавобгарии ҷиноятии субъекти махсуси ҷиноят» бахшида шудааст, 
г 

муаллиф, аслан, масъалаҳои ҷавобгарии ҷиноятии субъекти махсусро 

мутобиқи қонунгузории амалкунандаи Ҷумҳурии Тоҷикистон, ҷавобгарӣ 
барои шарикӣ дар ҷиноятҳои дорой субъекти махсус, ҷавобгарии ҷиноятии 

субъекти махсусро мутобиқи қонунгузории давлатҳои пасошуравй мавриди 

таҳлилу баррасии амиқ қарор додааст.

Муаллиф дар ин қисмат бештар ба института шарикй таваҷҷуҳ намуда, 

проблемаҳои назариявӣ ва амалии онро мавриди муҳокимаи илмӣ қарор 

додааст.

Хулоса аз 6 банд иборат буда, дар он натиҷаҳои асосии таҳқиқи илмӣ 

ҷамъбаст гардидаанд.

Аҳамияти илмӣ, амалӣ, иқтисодй ва иҷтимоии диссертатсия. Аҳамияти 

назариявӣ ва амалии таҳқиқот дар он ифода мегардад, ки хулосаҳои 

назариявиро дар натиҷаи таълифи таҳқиқоти диссертатсионӣ ба даст 

омадаанд, метавон дар омӯзиши минбаъдаи масъалаҳои назариявӣ ва амалии 

падидаи субъекти махсуси ҷиноят дар Ҷумҳурии Тоҷикистон ва давлатҳои 

хориҷӣ истифода бурд.

Инчунин, натиҷаҳои таҳқиқотро дар фаъолияти қонунгузорӣ ва 

мақомоти ҳифзи ҳуқуқ метавон истифода бурд. Маводи таҳқиқоти 

диссертатсионӣ дар фаъолияти омузгорӣ барои таълими фанҳои таълимии 

«Ҳуқуқи ҷиноятӣ», «Ҳуқуқи иҷрои ҷазои ҷиноятӣ» ва «Криминология», 

ҳамзамон барои гузаронидани семинарҳо, конфронсҳо ва мизҳои мудаввари 

илмӣ ва корҳоӣ амалӣ муфид хоҳанд буд.

Нашри натиҷаҳои таҳқиқ аз рӯйи диссертатсия.. Оид ба муҳтавои 

диссертатсия муаллиф 14 - то мақолаи илмӣ, аз ҷумла 8 - то мақолаи илмӣ дар 

маҷаллаҳои тақризшавандаи Комиссияи олии аттестатсионии назди 

Президента ҶТ ва 6 - то мақолаи илмӣ дар нашрияҳои ватанӣ ва хориҷй ба 

нашр расонида шудаанд. Теъдоди маводи чопшуда ба банди 35 Тартиби 

до дани дараҷаҳои илмӣ, ки бо қарори Ҳукумати Ҷумҳурии Тоҷикистон аз 30 

июни соли 2021, №267 (бо тағйиру иловаҳо аз 26 июли соли 2023, №295) 

тасдиқ шудааст, мувофиқ мебошдд.

Мутобиқати барасмиятдарории диссертатсия ба талаботи Комиссия. 

Диссертатсияи докторанта фалсафа (PhD) Сайдализода Орзу Илҳом дар 

мавзуи «Субъекта махсуси ҷиноят» барои дарёфти дараҷаи илмии доктори 

фалсафа (PhD), доктор аз рӯйи ихтисоси бООЗОЗОО-Фаъолияти ҳифзи ҳуқуқ 
(60030301-Ҳуқуқи ҷиноятӣ ва криминология; ҳуқуқи иҷрои ҷазои ҷиноятӣ) 

таҳқиқоти илмии анҷомёфта буда, аз тарафи муаллиф мустақилона навишта 
шуда, дорои ягонагии дохилӣ мебошад.

Бинобар ин, қайд намудан ба маврид аст, ки диссертатсия ба талаботи 

бандҳои 31 ва 33 Тартиби до дани дараҷаҳои илмӣ, ки бо қарори Ҳукумати 

Ҷумҳурии Тоҷикистон аз 30 июни соли 2021, таҳти № 267 тасдиқ шудааст, 
мутобиқат мекунад.

Натиҷа ва нуқтаҳои илмии ба ҳимоя пешниҳодшуда метавонанд дар 

назарияи ҳуқуқи ҷиноятӣ, такмили қонунгузорӣ ва раванди таълим дар 

муассисаҳои таҳсилоти олии ҳуқуқшиносӣ ба таври васеъ истифода шаванд, 

ки ин ҳама саҳми шахсии докторантро нишон медиҳанд.

Афтореферат, ки аз диссертатсия бармеояд, ба талаботи Тартиби 

додани дараҷаҳои илмӣ, ки бо қарори Ҳукумати Ҷумҳурии Тоҷикистон аз 30 

июни соли 2021, таҳти № 267 тасдиқ шудааст, ҷавобгӯ мебошад.

Бо вуҷуди баҳои мусбате, ки дар тақриз баён гардид, дар рисолаи 

мазкур баъзе камбудиҳо, ҳолатҳои баҳсталаб, ғалатҳои оморӣ, имлоӣ, 

грамматикӣ ҷой доранд, мисли:

1. Дар пешниҳоди 1 (Тавсияҳои амалӣ) муаллиф пешниҳод менамояд, ки 

«Дар қисми умумӣ ва махсуси КҶ ҶТ дар ивази ибораҳои гуногун истилоҳи 

«Субъекта ҷиноят» истифода карда шавад». Вале маълум нест, ки сухан дар 

бораи кадом «ибораҳои гуногун» меравад. Аз муаллиф хоҳиш карда 

мешавад, ки мавқеи худро вобаста ба мафҳуми мазкур дар рафти ҳимояи 

рисола мушаххас намояд.

2. Дар заминаҳои эмпирикии таҳқиқот (саҳ. 12) муаллиф нишон додааст, 

ки танҳо 26 парвандаро мавриди омӯзиш қарор додааст. Ба андешаи мо 
у

шумораи парвандаҳои мавриди таҳлил қарордодашуда барои равшан 

кардани масъалаи ҷавобгарии субъекта махсуси ҷиноят басанда набуда, 

муаллифро мебоист доираи бештари чунин парвандаҳоро мавриди таҳқиқ 

қарор медод. Бо ин назардошт, аз муаллиф хоҳиш карда мешавад, ки зимни 

ҳимояи ошкорои рисолаи номзадй андешаи худро вобаста ба масъалаи 
мазкур равшан намояд.

3. Ҳангоми баррасии масъалаҳои ҷавобгарии ҷиноятии субъекта махсуси 

ҷиноят муаллиф доираи махдуди онҳоро таҳлил намудааст. Ҳол он ки дар 

зербоби сеюми боби дуюми диссертатсия (саҳ. 86-99) доираи зиёди онҳоро 

мавриди таснифот қарор додааст.

Бинобар ин, муаллифро мебоист, ки бо мақсади муакаммал намудани 

рисолаи илмии худ зимни баррасии ҷавобгарии ҷиноятии субъекта махсуси 

ҷиноят доираи васеи онҳоро таҳлил менамуд.

Аз ин рӯ, аз рисоланавис пурсида мешавад, ки ба масъалаи мазкур 

равшанй андозад.

Эродҳо ва камбудиҳои зикршуда, дар маҷмӯъ, аҳаммияти назариявӣ ва 

амалии диссертатсияи мазкурро коста намекунанд ва ба муҳтавои кор 

таъсири манфии зиёд намерасонанд.

Дар маҷмӯъ, диссертатсияи Сайдализода Орзу Илҳом дар мавзуи 

«Субъекта махсуси ҷиноят», ки барои дарёфти дараҷаи илмии доктори 

фалсафа (PhD), доктор аз рӯйи ихтисоси бВОЗОЗОО-Фаъолияти ҳифзи хуқуқ 

(6В030301-Ҳуқуқи ҷиноятӣ ва криминология; ҳуқуқи иҷрои ҷазои ҷиноятӣ) 

пешниҳод гардидааст, дар сатҳи баланди илмӣ ба йнҷом расида, ба 

талаботҳои бандҳои 31, 33, 34 ва 35 Тартиби додани дараҷаҳои илмӣ, ки бо 

қарори Ҳукумати Ҷумҳурии Тоҷикистон аз 30 июни соли 2021, таҳти № 267 

тасдиқ шудааст, мувофиқ буда, муаллифи он сазовори дараҷаи илмии 

доктори фалсафа (PhD), доктор аз рӯйи ихтисоси номбаршуда мебошад.

Муқарризи расмӣ:
доктори илмҳои ҳуқуқшиносӣ, 
профессори кафедраи ҳуқуқи Ҷиноятии 
факултети ҳуқуқшиносии Донишгоҳи 
славянин Россия ва Тоҷикистон Абдуҳамитов В.А.

« AS » Muju 2025 с.

Суроға: 734064, Ҷумҳурии Тоҷикистон, 

ш. Душанбе, ноҳияи, Сино, кӯчаи

Бобоҷон Ғафуров, 21

Тел: (+992) 93-581-93-18
E-mail: valijon05@mail/.ru

Имзои Абдуҳамитов В.А.-ро тасди^^^^^^ч

Сардори Раёсати кадрҳои Донишгоҳи славянин
Россия ва Тоҷикистон Раҳимов А.А.

Суроға: Донишгоҳи славянии 
Россия ва Тоҷикистон (734025, 
ш, Душанбе, кӯчаи Мирзо 
Турсунзода 30,
Телефон: (+992 37) 221-35-50, 
E-mail: rtsu@mail.ru

« » UCtur 2025 с.

